ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
N – Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՄԱՅԻՍԻ 30-Ի N 665-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածը` Հայաստանի Հանրապետության կառավարությունը      ո ր ո շ ու մ     է.
1. Հայաստանի Հանրապետության կառավարության 2019 թվականի մայիսի 30-ի` «Ներդրումային ծրագրի շրջանակներում «Մոեֆֆ գրուպ» սահմանափակ պատասխանատվությամբ ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» N 665-Ա որոշման հավելվածի ցանկում կատարել հետևյալ փոփոխությունները.
1) 9-րդ կետի «7219321009» թվերը փոխարինել «7219331009» թվերով,
2) 10-րդ կետի «6804221800» թվերը փոխարինել «6804» թվերով,
3) 11-րդ կետի «6805200000» թվերը փոխարինել «6805» թվերով։
Կատարող` Արդյունաբերական քաղաքականության վարչություն 
Ալեքսանդր Բալբաբյան 011 597-146
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՄԱՅԻՍԻ 30-Ի N 665-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը
Սույն որոշման նախագծի ընդունումը պայմանավորված է «Մոեֆֆ գրուպ» սահմանափակ պատասխանատվությամբ ընկերության կողմից` ՀՀ կառավարության 2019 թվականի մայիսի 30-ի N 665-Ա որոշման համաձայն ներդրումային ծրագրի շրջանակներում իրականացվող աշխատանքների` ներմուծվող ապրանքների ցանկում փոփոխման անհրաժեշտությամբ:

1. Ընթացիկ իրավիճակը և խնդիրները
Նախագծով նախատեսվում է կատարել փոփոխություններ ՀՀ կառավարության 2019 թվականի մայիսի 30-ի N 665-Ա որոշման մեջ՝ մասնավորապես ցանկում փոփոխություններ կկատարվի 3 ԱՏԳ ԱԱ ծածկագրերում, որի արդյունքում գումարը կմնա անփոփոխ։
«Մոեֆֆ գրուպ» ՍՊ ընկերությունը հիմնադրվել է 2016 թվականին։
Ներդրումային ծրագրի շրջանակներում Ընկերությունը նախատեսում է ՀՀ, Արմավիրի մարզում զբաղվել AISI 304 տեսակի չժանգոտվող մետաղից հակավանդալային ապրանքների արտադրությամբ։ Նշված ներդրումային ծրագրով նախատեսվում է արտադրության ընդլայնում։
Ներկայացված ներդրումային ծրագրի շրջանակներում ընկերությունը մտադիր է կատարել ընդհանուր շուրջ 14,7 մլրդ դրամի չափով ներդրում, որից ցանկով ներկրվող հումքի, նյութերի և ապրանքների համար նախատեսված գումարը կկազմի շուրջ 14,5 մլրդ դրամ:  

1. Տվյալ բնագավառում իրականացվող քաղաքականությունը
Ներդրումների ներգրավում, նոր տեխնոլոգիանների ներդրման խթանում և աշխատատեղերի ստեղծում:  
1. Կարգավորման նպատակը և բնույթը

1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ էկոնոմիկայի նախարարության, ՀՀ ֆինանսների նախարարության և ՀՀ ԿԱ պետական եկամուտների կոմիտեի կողմից:

1. Ակնկալվող արդյունքը
Ներդրումային ծրագրի իրագործման արդյունքում ընկերությունում երեք տարվա ընթացքում կստեղծվի 100 նոր աշխատատեղ` 130 հազ․ դրամ միջին աշխատավարձով:

7․ Այլ տեղեկություններ (եթե այդպիսիք առկա են)
Կատարող` Արդյունաբերության զարգացման վարչություն Ալեքսանդր Բալբաբյան
(011) 597 146



ԱՄՓՈՓԱԹԵՐԹ
«ՄՈԵՖՖ ԳՐՈՒՊ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ


	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1
	ՀՀ ֆինանսների նախարարություն 
01/2-1/10039-2019
 2019-06-20
	ՀՀ ֆինանսների նախարարությունը քննարկել է «Ներդրումային ծրագրի շրջանակներում «Մոեֆֆ Գրուպ» սահմանափակ պատասխանատվությամբ ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» ՀՀ կառավարության 2019 թվականի մայիսի 30-ի թիվ 665-Ա որոշմամբ հաստատված ցանկում ԱՏԳ ԱԱ մի շարք ծածկագրեր նոր ծածկագրերով փոխարինելու առաջարկությունը, որի վերաբերյալ հայտնում ենք դիտողություններ և առաջարկություններ չկան:
	Ընդունվել է ի գիտություն։

	2
	ՀՀ ԿԱ պետական եկամուտների կոմիտե 
01/3-2/30236-2019 
2019-06-18
	Հայտնում ենք, որ «Մոեֆֆ Գրուպ» ՍՊԸ կողմից ներկայացված՝ ՀՀ կառավարության 30.05.2019թ. № 665-Ա որոշման մեջ փոփոխություն կատարելու առնչությամբ առարկություններ չունենք:
	 Ընդունվել է ի գիտություն։

	3
	ՀՀ արդարադատության նախարարություն 01/10.2/13409-2019 
2019-06-19
	Ի կատարումն ՀՀ վարչապետի՝ 2019 թվականի հունիսի 13-ի թիվ  02/16.6/27611-2019 հանձնարարականի՝ հայտնում եմ, որ «Նորմատիվ իրավական ակտերի մասին» օրենքի (այսուհետ՝ Օրենք) 1-ին հոդվածի 2-րդ մասի համաձայն՝ «սույն օրենքով սահմանված ենթաօրենսդրական նորմատիվ իրավական ակտերին վերաբերող օրենսդրական տեխնիկայի, նորմատիվ իրավական ակտի կառուցվածքի, նորմատիվ իրավական ակտերում փոփոխություններ և լրացումներ կատարելու, նորմատիվ իրավական ակտերի գործողությունը դադարեցնելու, ժամկետների հաշվարկման վերաբերյալ դրույթների գործողությունը տարածվում է անհատական և ներքին իրավական ակտերի վրա, եթե այլ բան սահմանված չէ օրենքով կամ այն նորմատիվ իրավական ակտով, որով նախատեսվել է անհատական կամ ներքին իրավական ակտի ընդունում»: Օրենքի 25-րդ հոդվածի 5-րդ մասի համաձայն՝ «Եթե նորմատիվ իրավական ակտի հրապարակումից հետո դրա տեքստում հայտնաբերվում են վրիպակներ կամ տեխնիկական բնույթի այնպիսի սխալներ, որոնց ուղղման դեպքում տեքստի բովանդակությունը չի փոխվում, ապա նորմատիվ իրավական ակտը հրապարակման ուղարկած մարմնի դիմումով նախարարությունը նորմատիվ իրավական ակտի տեքստում իրականացնում է համապատասխան ուղղում` կատարելով նշում` ուղղում կատարած լինելու վերաբերյալ»: Օրենքի 25-րդ հոդվածի 6-րդ մասի համաձայն՝ «(...)Նորմատիվ իրավական ակտերում ուղղում կատարելու կարգը սահմանվում է արդարադատության ոլորտում Կառավարության քաղաքականությունը մշակող և իրականացնող նախարարի հրամանով»:
Անհրաժեշտ է նշել, որ հիշյալ կարգավորումները դեռևս ուժի մեջ չեն մտել և Օրենքի 45-րդ հոդվածի 2-րդ մասի համաձայն ուժի մեջ կմտնեն 2019 թվականի հուլիսի 1-ից: Հետևաբար սահմանված չէ և չի գործում նաև հրապարակված նորմատիվ իրավական ակտերում ուղղումներ կատարելու Արդարադատոթւյան նախարարի հրամանը: Ընդ որում, նշված ժամկետը նախատեսվում է երկարաձգել մինչև 2020 թվականի հուլիսի 1-ը՝ Ազգային ժողովի կողմից 2019 թվականի հունիսի 10-ին երկրորդ ընթերցմամբ և ամբողջությամբ ընդունված «Նորմատիվ իրավական ակտերի մասին» օրենքում փոփոխություններ կատարելու մասին» օրենքի նախագծին համապատասխան: 
Հաշվի առնելով վերոգրյալը՝ ինչպես նաև «Կառավարության կառուցվածքի և գործունեության մասին» Օրենքի 10-րդ հոդվածի 1-ին մասի դրույթները, որոնց համաձայն՝ Կառավարությունն իր գործունեությունն իրականացնում է կոլեգիալ, նիստերի միջոցով, առաջարկում ենք ուղղումներ կատարելու առաջարկը ձևակերպել որպես Որոշման փոփոխության նախագիծ, և կից փաստաթղթերով հանդերձ՝ օրենքով և Կառավարության աշխատակարգով սահմանված կարգով դնել շրջանառության մեջ:
Միևնույն ժամանակ տեղեկացնում ենք նաև, որ Հայաստանի Հանրապետության կառավարության 2018 թվականի հունիսի 8-ի «Հայաստանի Հանրապետության կառավարության աշխատակարգը հաստատելու մասին» N 667-Լ որոշման հավելվածի 108-րդ կետի համաձայն՝ այն դեպքում, երբ Կառավարության, վարչապետի կամ փոխվարչապետների որոշումների հրապարակումից հետո դրանց տեքստում հայտնաբերվում են վրիպակներ կամ տեխնիկական բնույթի այնպիսի սխալներ, որոնց ուղղման դեպքում տեքստի բովանդակությունը չի փոխվում, ՀՀ վարչապետի աշխատակազմի արձանագրային բաժինը համապատասխան իրավական ակտերում ուղղումներ է կատարում:
	Ընդունվել է ի գիտություն։

